
Nunatsinni suliffeqarfiit namminersortut nutaat, aallartinneranniit sapinngisamik 
akileraarutitigut artukkersorneqannginnissaat anguniarlugu, ukioq siulleq ataaseq 
akileraartannginnissamik Naalakkersuisut sulissuteqaqqullugit Inatsisartut aalaja-
ngiiffigisassaattut siunnersuut. 
(Inatsisartunut ilaasortat Siverth K. Heilmann aamma Gerhardt Petersen, Atassut) 

Siumut isumaqarpoq siunnersuut tungavimmigut tapersersornartuusoq taamaattumillu 
Naalakkersuisut akileraartarnerup aaqqissuuteqqinnissaa aamma suliffeqarfiit akileraart-
arneranut qulaajaaffigalungit aallartissagaat. 
 
Siumut isumaqarpoq maannakkut nunatsinni suliffeqarfinnik aallartitsiniartunut piumasa-
qaataasut ersarissuusut aamma akileraartarnikkut. Aamma suliffeqarfinnut atugassariti-
taasut assigiissasut, taamaattorli ingerlalluarnissamut siunnersorneqarneq ullumikkornit 
pitsaanerusariaqartoq suliffeqarfinnik aallartitsiniartunut akileraartarnikkut suliffeqarfiit ar-
tukkerneqartarsimappata, Atassummiik siunnersuut suliffeqarfinnik nutaanik pilersitsiniar-
tunut aammalu suliffeqarfinnik ingerlatsereersunik assigiinngisitsilissangippat akileraartar-
nikkut qulaajaasoqaqqaartariaqartoq Siumumiit Isumaqarpugut. 
 
Suliffeqarfiit ingerlatsereersut suliffeqarfinnik nutaatut aallartittunik akileraartarnikkut pit-
saanerusumik atugassaqartinneqalernissaannut isuma ajungikkaluartoq assigiinngitsumik 
akileraarutitigut atugassaqartitsineq pissutaalluni sulianik ingerlatsereersut suliffeqarfiit 
artukkerneqarsinnaanerat equngasumik unammillernermik pilersitsisinnaammat mianer-
sorfigineqassasoq Siumut isumaqarpoq. 
 
Siunnersuuteqartut qulequtsiussaat aallaavigalugit minnerpaamik makku qulaajaaffigine-
qartariaqartut Siumut isumaqarpoq: 
 

- Suliffeqarfiit mikisut akunnattumillu isertitaqartartut kaaviiaartitamikkut qummut qa-
noq killeqartinneqassappat? 

 
- Suliffeqarfiit sanaartornermik niuernermik aatsitassarsiornermik il.il. sorliit qanoq 

aaqqissuussivigineqarsinnaappat? 
 

- Suliffeqarfiit mikisut imaluuniit akunnattut akileraartarnermi inatsisikkut erseqqissuu-
sariaqarput ingerlatsereertunullu sunniuteqarnerlunnginnissaat uuttuutit suut ator-

lungit nalilersorneqartassappat? 
 

- Akileraartarnikkut aallarterlaatut akileraartannginneq suliffeqarfinnut ingerlataareer-
tunut assigiissumik nutaatut aallartittunut taamaalaat atuutissava? 

 
- Suliffeqarfiit ingerlatsereersut nutaatut aallartinnermi atugassarititaasut akileraartar-

nikkut pitsaanerunerat tungavigalugu suliffeqarfinnik nutaatut aallartittannginnissaat 
qanoq qulakkeerneqassappat? 

 
Siunnersuut aalajagiifigisassatut siunnersuutaavoq qulequtaasoq tungavigalugu taasis-
sutigineqartussaq.pisussaafiliisussarlu, 
Siumut isumaqarpoq akileraartarnikkut aaqqissuuseqqinissamut ilangullugu qulaajaafigi-
neqassasoq.taamaattumillu Naalakkersuisut akileraartarnerup aaqqissuuteqqinnissaanut 
ilangullugu nalilersussagaat qulaajaffigalugulu suliffeqarfiit ukiumi ataatsimi akileraar-
tannginnissaat qanoq aqqissuusivigineqarsinnaanersoq utaqqimaartariaqartoq Siumut 
isumaqarpoq. 
 
Siunnersuummi suliffeqarfiit sanaartornermik niuernermik aatsitassarsiornermik il.il.suliallit 
sorliit pineqarnersut naalakkersuisut saqqummiussaqarnissaatigut ersarinnerusungortin-
neqarpat aalajangiinissamullu tungavissat qulaajarneqareerpata suliffeqarfinnummi inger-
latsereertunut akileraartarnikkut assigiinngitsunik atugassaqartitsisoqalissappat siun-
nersuut ersarinnerusariaqartoq Siumumiit isumaqarpungut, 
 
Suliffeqarfinnik nutaanik aallartitsiniartut akileraartarnikkut pisussaaffiit aallartitsinnginner-
mi ilangullugit nalilersortaraat Siumup qularingilaa, 
 
Siumup pingaartilluinnarpaa siunnersuuteqartutulli suliffeqarfiit aallartisarnerminni akiler-
aartarnikkut tungavissaat qulaajaaffigineqassasut, 
 
Aalajagiiffigisasatullu siunnersuut taamatut isikkoqartillugu Siumumiit akueringilarput. 


